Այլ մշակութային նախագծեր և միջոցառումներ 

(համապատասխան անվանակարգի բացակայության կամ մեկից ավելի անվանակարգերի համադրման դեպքում)

Այս անվանակարգում ներառվում են մշակութային այնպիսի միջոցառումներ ու նախագծեր, որոնք իրենց բնույթով ու ձևաչափով համադրում են արվեստի տարբեր ոլորտներ և ուղղություններ (երաժշտարվեստ, պարարվեստ, մշակութային կրթություն, թատերարվեստ, կինոարվեստ և այլն):

Անվանակարգում իրականացվող դրամաշնորհային ծրագրերի մրցույթը նպատակ ունի ապահովելու մշակույթի տարբեր ոլորտների զարգացման  գործընթացները, արվեստի տարբեր ուղղությունների համադրումը,  աջակցելու այդ բնագավառներում (համերգներ, փառատոներ, մրցույթներ և այլն) նոր ձևերի բացահայտմանը, նպաստելու մշակույթի տարբեր ոլորտների արվեստագետների ստեղծագործական կարողությունների լիարժեք արտահայտման համար բարենպաստ միջավայրի ստեղծմանը, արվեստի փորձարարական և նորարարական ձևերի, դեբյուտային ստեղծագործական ծրագրերի իրականացմանը, միջազգային հարթակներում դիրքավորելու Հայաստանը, որպես արվեստի ոլորտում նորարարական միտումների երկիր, ինչպես նաև յուրացնելու ոլորտի միջազգային փորձը:

Անվանակարգի մրցութային ծրագրի մասնակցության չափորոշիչներն են.
· Ոլորտների  զարգացմանը և համադրմանն ուղղված լինելը,

· Գեղարվեստական որոնումների խթանումը,
· Նոր ձևերի որոնումն ու բացահայտումը,

· Մշակութային իրողություններում կրթական բաղադրիչի առաջնայնությանը,
· Արվեստագետների ստեղծագործական ներուժի խթանմանն ու  ստեղծարար արտադրության զարգացմանն ուղղված լինելը

· Ոլորտների դեբյուտային ծրագրերի իրականացմանը, երիտասարդ ստեղծագործողների բացահայտմանն ու զարգացմանն ուղղված լինելը

· Ոլորտների ներառականության ապահովմանն ուղղված լինելը

Հետադարձ կապ

Հայտաձևի լրացման, փաստաթղթերի հավաքման և որևէ այլ խնդրի հետ կապված հարցերի դեպքում դիմել հետևյալ կապի միջոցներով.

